
నన్ను ననాథఁబోలె నరనాథునిభృత్యులు చండబాహుద

ర్పోన్నతిఁ బట్టికొంచుఁ జన శ్రీ నూరక చూచెద విట్లు నీకు నే

ము న్నొకయెగ్గు సేసితినె ముందట దుర్దశ నొంద స్వామి వై

యున్నమునీంద్ర నన్ను నిటు లొప్పరికింపఁగ నీకుఁ బాడియే.

నావుడు మునివరుం డాసురభి నాలోకించి.

వలిగిన నతఁ డెంతటివాఁ, డలవున ననుఁ బనుపు మతనియఖిలబలంబున్.



	 550







	క.	
పరిమార్చెద నా నమ్ముని, వరుఁ డప్పుడు కెరలి నీ వవారితబలకిం

కరుల సృజియించి చెచ్చెర, హరియింపుము వేగ వీనియఖిలబలంబున్.



	 551







	మ.	
అని పల్కన్ విని కామధేనువు సముద్యత్కోపవేగంబునన్

ఘనహుంకారము సేయఁ దత్ప్రథితహుంకారంబునం బుట్టి యే

పున శాతాయుధపాణు లై బహుభటుల్ భూరిప్రతాపంబునం

దునుమం జొచ్చిరి కౌశికోగ్రబలమున్ దుర్వారు లై శూరు లై.

	శా.	
వారిం జూచి యుదగ్రుఁ డై కనలి విశ్వామిత్రుఁ డుగ్రాశని

క్రూరాస్త్రంబుల నొంచి భటుల సంక్షోభంబు నొందించినన్

ఘోరప్రేక్షణుఁ డై వసిష్ఠముని యాగోవుం బ్రబోధింప హుం

కారం బప్పటియట్ల చేయ శబరుల్ కాంభోజులుం బల్విడిన్.

	వ.	
యోనిప్రదేశంబున యవనులును శకృత్ప్రదేశంబున శకులును రోమకూపంబుల

మ్లేచ్ఛులును హారికులుం గిరాతకులు నందంద పదిగో ట్లవతరించి భీమరూపం

బులు భీమాయుధంబులు భీమక్షేత్రంబుల భీమవర్ణంబుల భీమహుంకృతుల భీకరు

లగుచు దర్పాటోపంబుల విశ్వామిత్రుబలంబులకుం గవిసి హరులతోఁ గరులతో

నరదంబులతోడ సర్వబలంబులం బరిమార్చి విజృంభింప నప్పుడు.



	 554







	క.	
కౌశికుసుతు లురుకోపా, వేశులు నూర్వురు వసిష్ఠు  వెసఁ దాఁకిన న

క్లేశంబున నతఁ డందఱ, నాశము నొందించె ఘననినదహుంకృతులన్.

